A caseina é unha fosfoproteina do leite que se atopa en forma soluble
asociada ao calcio e representa cerca do 77% ao 82% das proteinas do leite e o
2,7% do leite liquido. Consumese, polo tanto, en grandes cantidades a diario, de ai
a sua importancia e interese, pero ademais de consumirse no leite, ten moitas
outras aplicacions practicas.

Utilizase na elaboracion de pegamentos e pinturas, cubertas protectoras,
tratamento de impermeabilizacion de tecidos e coiros, plasticos (para fabricar
botons ou asas de coitelos e agullas de tecer). Tamén se emprega na elaboracién
de férmulas hospitalarias e como aditivo na clarificacion de vifios.

E comunmente usada en fisico culturismo como fonte de aminoacidos de
lenta dixestion e polo seu efecto anti-catabdlico, xa que o seu consumo inhibe a
degradacion de proteinas no organismo.

Obtense facilmente a partir de leite desnatada por acidificacion formandose
unha masa branca que se separa por filtracion. A continuacién describimos
brevemente o procedemento que se seguiria na fabricacion de distintos produtos.
En todos os casos habemos de partir da obtencion da proteina, para o que:

Pomos 150 ml de leite desnatada nun vaso de precipitados e quentamos
lentamente ata que comece a ferver. Separando o vaso da fonte de calor,
engadimos uns 10 ml de vinagre ou acedo acético. Ao remover imos vendo como
se vai formando un precipitado de caseina. Deixamos repousar ata que o
precipitado depositese no fondo do vaso, decantamos o liquido sobrenadante e
filtramos o solido. Agora podemos utilizala para:

1) Fabricacién de pinturas.

En primeiro lugar hai que obter pigmentos con distintas coloracions por exemplo:

- Pigmento branco: Disolver dicloruro de calcio nun tubo de ensaio e engadir
carbonato sddico, axitando fortemente. Filtrar e reservar o precipitado formado de
carbonato de calcio

- Pigmento azul: Obtense un precipitado de silicato de cobalto a partir de dicloruro
de cobalto e unha disolucion saturada de silicato de sodio.

Unha vez preparados os pigmentos mesturanse nunha capsula ou vidro de
reloxo na que previamente se engadiu unha cullerada de caseina e auga ata
conseguir unha pasta. Remdvese ata que apareza a cor desexada, engadindo mais

caseina ou mais pigmento.



2)Fabricacion de pegamento.

Nun vaso con auga engadimos caseina e unha cullerada de bicarbonato sodico
(para neutralizar o exceso de acido que poida ter a proteina) ata que non se
observe desprendemento de CO2 . Pddese probar o pegamento asi obtido en
distintas superficies e comprobar o seu poder adhesivo e a sua resistencia ao
auga.

3)Obtencién dun plastico.

A unha disolucion de formaldehido ao 40% engadeselle caseina seca, removendo
a mestura. Déixase en repouso durante un ou dous dias e sécase o produto obtido,
que tera aspecto de 6so.

4)Verniz.

Mesturar caseina cunha pequena cantidade de mondxido de calcio e unha
disolucién de xabon ao 10%, removendo ben cunha varifia. Cando estea a masa
ben mesturada, engadese augarras e auga ata conseguir a consistencia desexada

(e cun pouco de amoniaco conseguiremos conservalo durante mais tempo).



